
 Antolatzaileak

Laguntzaileak 

SARRERA

Urriaren 2016ko 10etik 22ra Luz Brotok proposatutako 
interbentzio artistikoa egingo da Donostiako Koldo 
Mitxelena Kulturuneko liburutegian. Interbentzio 
horren bidez indargabetu egingo da, aldi baterako, 
liburutegian isiltasuna mantentzeko indarrean dagoen 
erabilera araudia.

Proposamen hau Entzumen-behatokia izeneko 
programaren eskutik dator, Donostia 2016ren barruan. 
Bost soinu interbentzio izan dira guztira, bakoitza bere 
kokapen zehatzarekin lotuta. Zehazki, Luz Brotoren 
interbentzio hau Azkuna Zentroa lankide duela 
Eremuak-ek lagundutako Entzute Kritikoa mintegiaren 
parte da. Luz Brotorena Entzumen-behatokiaren 
bosgarren interbentzioa da eta, oraingoan, ez dira 
soinuak proposatu liburutegiaren espaziorako, 
isiltasunarekin eta isiltasuna gordetzeko ezarrita 
dauden arauekin jokatu nahi izan baita.

Luz Brotoren lanak bertan ematen diren dinamika 
sozialekin lotuta ulertzen du espazioa. Koldo Mitxelena 
Kulturuneko liburutegian proposatutako egoerak 
espazio horren inguruko irakurketa desberdina egitera 
gonbidatzen gaitu, bertako kodeak eta kontsentsuak 
irakurgarri eginez. Proposamen hau espezifikoki sortu 
da Koldo Mitxelena Kulturuneko liburutegirako, bertako 
zuzendaritzarekin eta lan-taldearekin harremanetan. 
Luz Brotok antzeko lanak egin izan ditu, espazio bateko 
ohiko funtzionamendua nabarmen aldaraziz: adibidez, 
Salir del aula (Institut Dr. Puigvert, Bartzelona, 
2016), non ikasle talde batek gainerako hezkuntza 
komunitateari proposatu baitzion egun batez irakaslerik 
gabe egotea institutuan, edo Durante la exposición 
el centro permanecerá abierto (Centre d’art Lo Pati, 
Amposta, 2015), non arte zentro batek bere ateak 
zabalik mantendu baitzituen, ixteko ordua igarota ere, 
ohiz kanpoko beste erabilera batzuk ahalbidetuz. Nozio 
trukea erabiltzen du askotan: itxia eta irekia, publikoa 
eta pribatua, edo betikoa eta berria. Liburutegia, 
ikuspegi akustikotik, tentsio horri lotuta dago etengabe. 
Izan ere, paradoxa konplikatu bati egin behar dio aurre: 
hiri ingurunearen zaratari eta zalapartari hertsiki 
lotuta dagoen espazio publiko batean pribatutasuna eta 
intimitatea ahalbidetzea.

ESPARRUA: ENTZUMEN-BEHATOKIA

Entzumen-behatokia izeneko proiektuak abiapuntutzat 
hartzen ditu lengoaiaren ingurumariak, pertzepzioa 
eta elkarbizitza posible egiteko praktikatzen ditugun 
kontsentsuak. Hortik abiatuta, hainbat galdera 
planteatzen dizkigu, esate baterako nola hautematen 
dugun ingurunea, gizarteari dagokiona nahiz hiriari 
dagokiona. Proiektua garatzeko, interbentzio artistikoak 
egin dira, kokatu diren leku zehatzarekin lotura 
espezifikoa dutenak. Interbentzioez gain, ikerketa bat eta 
eztabaidarako eta elkarrizketarako foro bat ere egon dira. 

Interbentzio artistiko bakoitzak arinki aldatzen du 
esku hartutako espazioaren ohikotasuna. Horretarako, 
arkitekturak auskultatu dira, ez soilik soinutik 

Galdetegi horren azkeneko galdera norbanakoak berak 
igortzen dituen soinuen gainean duen erantzukizunari 
buruzkoa zen. Luzen proposamenak eragina du, 
baita ere, norbanakoaren ekintzan bestearekiko 
harremanean.

PROPOSAMENA: ERABAKI MATERIALAK 

Liburutegiko isiltasunean eragina duten erabilera 
arauak aldi baterako indargabetzeko proposamena 
Koldo Mitxelena Kulturuneko zuzendaritzarekin 
eta langileekin izandako elkarrizketatik abiatu da. 
Elkarrizketa prozesu horretatik, proiektua aurrera 
eraman ahal izateko hainbat erabaki hartu dira. 

Batetik, erabaki da ez esku hartzea espazio osoan, bi 
zatitan baizik, txandaka, eraikinaren eskuineko edo 
ezkerreko hegalean. Banaketa horrek eraikinaren 
arkitektura simetrikoari erantzuten dio, eta 
erabiltzaileei egora bakar bat inposatu nahi ez izateari.

Bestalde, erabaki da proposamena bi astera mugatzea: 
astebete eraikinaren alde bakoitzerako. Denbora unitate 
hori onargarria da erakundearentzat, eta nahikoa ere 
bada proiektuarentzat, egoera hori liburutegiko espazio 
guztietan plantea baitaiteke, jendearentzat irekita 
dagoen ordu tarte guztietan. 

Erabaki horiek guztiak gauzatzeko hainbat elementu 
baliatu dira. Batetik, marra bat markatu da zoruan, 
liburutegiaren solairu guztietan, eraikinaren bi hegalak 
mugatzen dituen puntuan hain zuzen, bereizteko arauak 
indargabetuta dauden eta ez dauden zonak. Marra 
horren ondoan kartel informatibo berri bat jarri da. 
Bestetik, liburutegian erabilera arauen berri eman ohi 
duten kartelei elementu grafiko berriak gehitu zaizkie, 
dagoeneko zein arau ez dauden indarrean adierazteko.

Azkenik, egoki iritzi diogu bitartekari figura ezartzeari, 
proposamena garatzen den bitartean, baina baita 
aurretik eta ondoren ere, interbentzioa garatzen 
laguntzeko. Horretarako, Entzumen-behatokiarekin 
lan egiten duten bi pertsona liburutegian egongo dira, 
irekita dagoen bitartean, erabiltzaileek izan ditzaketen 
beharrei edo zalantzei erantzuteko. 

Proposamenak irauten duen bitartean ez da erregistrorik 
eramango. Amaitutakoan, ordea, esperientziaren 
balorazio bat eta bateratze lana egingo dira. 

EGUTEGIA 

Urriak 10, 12:00etan,  
Koldo Mitxelena Kulturuneko sarreran.  
Proposamenaren inaugurazioa. Bertan egongo dira  
Luz Broto artista, Mikel R. Nieto, Entzumen-behatokiko 
komisarioa, Pablo Berástegui, Donostia 2016ren 
zuzendari nagusia, Frantxi López Landatxe,  
Koldo Mitxelena Kulturuneko arduraduna eta  
Mari Jose Telleria Etxeberria, Gipuzkoako Foru Aldundiko 
kultura zuzendari nagusia.

Urriaren 10etik 15era, astelehenetik ostiralera  
8:30 - 20:30 eta larunbata 8:30 - 14:00. 
Urriaren 12an, itxita jai-egunagatik. 
Liburutegiko isiltasunari buruzko erabilera arauak 
indargabetu egingo dira eraikinaren eskuineko hegalean.

Urriaren 17tik 22ra, astelehenetik ostiralera  
8:30 - 20:30 eta larunbata 8:30 - 14:00. 
Liburutegiko isiltasunari buruzko erabilera arauak 
indargabetu egingo dira eraikinaren ezkerreko hegalean.

Urriaren 24ean, 19:00etan,  
Koldo Mitxelena Kulturuneko Ganbaran. 
Proiektua nola garatu den eta izan dituen inplikazioak 
aurkeztu eta baloratuko dira. Parte-hartzaileak: Luz 
Broto, José Luis Espejo eta Mikel R. Nieto, Entzumen-
behatokiko komisarioak, proiektuaren produkzioan 
inplikatutako beste pertsonak (Koldo Mitxelena 
Kulturunea eta DSS2016EU). Beren esperientzia eta 
proposamenaren inguruko iritziak konpartitu nahi 
dituzten erabiltzaileek ere parte har dezakete.

LUZ BROTOREN BIOGRAFIA

Luz Broto Bartzelonan bizi da eta bertan lan egiten du. 
Bizi eta igarotzen ditugun espazioen erabilerak eta izaerak 
aldarazten dituzten interbentzio espezifikoak egiten ditu. 
Bere proposamen berrienen artean daude: Durante la 
exposición el centro permanecerá abierto (Lo Pati, Amposta, 
2015), Abrir un agujero permanente (MACBA, Bartzelona, 
2015), Volver a casa (CA2M, Madril, 2015), Aumentar el 
caudal de un río (La Panera, Lleida, 2014) edo Atar cabos 
(García Galería, Madril, 2014). Erakusketa kolektiboetan 
ere parte hartu du, hala nola Performing Politics (Institut 
für Raumexperimente, Berlin, 2012), Jonge Spaanse 
Kunst (Appartement Elisa Platteau, Brusela, 2012), Die 
Fünfte Säule (Secession, Viena, 2011) edo 5x5 Premio 
internacional de arte contemporáneo (EAC, Castelló, 2011). 

http://www.luzbroto.net

Ekoizpena: DSS2016EU eta Eremuak
Koordinazioa eta ekoizpena: Amalur Gaztañaga  
eta Itziar Iraola (DSS2016EU)
Komisarioak: José Luis Espejo eta Mikel R. Nieto
Bitartekaritza: Elisabeth Dominguez eta Maider Aldasoro
Diseinua: Sonia Ciriza
Itzulpena: Maramara
Eskerrak: Koldo Mitxelena Kulturuneko taldea,  
Frantxi López Landatxe, Susana Araiz, Ana Salaberria,  
Pablo Berástegui, Ane Agirre, Marc Vives, Martín Vitaliti,  
Sonia Fernández Pan, Diego Bustamante eta Laura Llaneli.

abiatuz, baita hautatutako tokien testuingurutik eta 
berezitasun sozial eta historikoetatik ere. Luz Brotoren 
lanak nabarmen eragin zuen interbentzio artistikoen 
programa planteatzeko moduan, eta behatokian 
planteatutako zenbait galderari erantzun egoki bati 
bilatzerakoan. Galdera horiek kanpoaldearen eta 
barrualdearen arteko harremanari buruzkoak ziren, 
gure etxe barruaren eta kanpoaldearen artean sortzen 
den harreman zailari buruzkoak, barruko espazio hori 
espazio komunetik datozen soinuek inbaditzen baitute 
askotan. Horregatik guztiagatik Entzumen-behatokiak 
gonbita luzatu zion Luz Brotori, interbentzio espezifiko 
bat planteatu zezan liburutegiaren eta haren eta 
isiltasunaren arteko harremanaren testuingururako. 

http://entzuten.net/

LIBURUTEGIA ETA ISILTASUNA

Koldo Mitxelena Kulturuneko liburutegia aukeratu da 
irakurketa aretoek ahozkotasunaren eta entzutearen 
historiarekin izan duten harremanagatik. Esan daiteke 
liburutegiak tresna bat direla, kontzentrazioa bermatu 
nahi dutenak, isiltasuna baliatuz. Antzinaro klasikoan 
puntuaziorik gabe idazten zen. Beraz, boz gora 
irakurtzea ezinbestekoa zen testuak interpretatzeko. 
Puntuazio arauak ezarri ahala, liburutegi eta 
monasterioetan, lehen boz gora irakurtzen edo 
xuxurlatzen zen lekuetan, isiltasuna nagusitzen joan zen 
pixkanaka.

Luz Brotoren proposamenak interpelatu egiten du 
isiltasunaren, irakurketaren eta kontzentrazioaren ikono 
den espazio hau, kondizio material, korporal eta soziala 
ikusaraziz: zerk eta zeinek sortzen du isiltasun hori? 

Liburutegien barruan isiltasunera eramaten gaituzten 
arauek elkarri lotuta dauden bi osagai dituzte: bata, 
historiko eta instituzionala; bestea, konbentzio 
sozialetan eta zentzu “komunean” oinarritutakoa. 
Konbentzio horiek arau bilakatu dira pixkanaka 
historian zehar, isiltasun espazio hori bermatzeko 
xedez, isiltasuna arriskuan jarri dezaketen dinamika 
zaratatsuak aldenaraziz.

Soinua mugimenduan dauden gorputzen emaitza dela 
ulertzen badugu, eta isiltasuna mugimendu faltarena, 
esan dezakegu isiltasuna sortu nahiak mugatu egiten 
duela mugimendua. Gelditasuna ez da existitzen 
bizitza sozialaren ohiko planoan eta, beraz, leku isil 
batean mugatuta dago elkarrekintza sozialaren berezko 
mugimendua.

Leku bakoitzak, bere konbentzio eta arauekin, dagokion 
funtzioari egokitutako portaera mota bat onartzen badu, 
zer gorputz mota aurresuposatzen du arau horrek? Beste 
era batera mugituko al gara arau horiek ez daudenean? 
Zer espazio uzten zaio diferentziari? 

Arauak desagertzen direnean berdinen arteko 
adostasuna behar da. Apiriletik urrira, Entzumen-
behatokiak galdeketak egin ditu, kalean, hiriko hainbat 
espaziotan entzuteak inplikatzen duenari buruz. 


